ՏԵՂԵԿԱՆՔ – ՀԻՄՆԱՎՈՐՈՒՄ

«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2014 ԹՎԱԿԱՆԻ  ՊԵՏԱԿԱՆ  ԲՅՈՒՋԵՈՒՄ ՎԵՐԱԲԱՇԽՈՒՄ  ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԴԵԿՏԵՄԲԵՐԻ 19-Ի N 1414-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1.  Իրավական ակտի անհրաժեշտությունը

«Հայաստանի  Հանրապետության  2014 թվականի  պետական  բյուջեում վերա-բաշխում և փոփոխություն, Հայաստանի Հանրապետության կառավարության 2013 թվա-կանի դեկտեմբերի 19-ի N 1414-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախա​գծի ընդունման անհրաժեշտությունը պայմանավորված է մշակութային գործունեության բնագավառում օպերային և բալետային  արվեստի առաջնային դերի կարևորմամբ:
    2. Ընթացիկ իրավիճակը և խնդիրները
Ա. Սպենդիարյանի անվան օպերայի և բալետի ազգային ակադեմիական թատրոնն իր ստեղծման օրից ակտիվ գործունեություն է ծավալել  հանդիսատեսի լայն շրջանի երաժշտական, գեղագիտական դաստիարակության ոլորտում` պրոպագան-դելով տարբեր ժամանակների և ոճերի հայ, ռուս, արևմտաեվրոպական դասական, ինչպես նաև ժամանակակից կոմպոզիտորների երաժշտաբեմական ժանրի  լավագույն նմուշները: Թատրոնում աճել և իրենց արվեստն են կատարելագործել  երգիչների  ու պարողների  սերունդներ, որոնցից շատերը  ճանաչման են արժանացել  բազմաթիվ  երկրներում:
                Թատրոնի ստեղծագործական անձնակազմն իր բարձր կատարողական արվեստը բազմիցս ներկայացրել է Հայաստանի սահմաններից դուրս` միջազգային ասպարեզում հանրահռչակելով հայ դասական կոմպոզիտորական և կատարողական արվեստի նվաճումները: Վերջին տարիներին ծավալել է նաև հանրապետության մարզերի բնակչությանը դասական արվեստին հաղորդակցելու գործունեություն:            

              Թատրոնի գործունեության գերակա և առաջնահերթ ուղղություններն են`            

     ●  ազգային օպերային և բալետային արվեստի ավանդույթների պահպանումն ու զարգացումը,
● համաշխարհային օպերային և բալետային արվեստի լավագույն  նմուշների բեմա-կանացումը,
     ● միջազգային բեմահարթակներում հայ օպերային և բալետային արվեստի հան-րահռչակումը

●  օպերային և բալետային արվեստի միջոցով հանդիսատեսի գեղարվեստական ճաշակի  ձևավորումը  և  ուղղորդումը դեպի  դասական արվեստ:
    3. Կարգավորման նպատակը և բնույթը
    Սույն որոշմամբ «Հայաստանի Հանրապետության 2014 թվականի պետական բյուջեի մասին» Հայաստանի Հանրապետության օրենքի N 1 հավելվածի բյուջետային ծախսերի գործառական դասակարգման 08 բաժնի 02 խմբի 05 դասի «01. Օպերային և բալետային արվեստի ներկայացումներ» ծրագրին հատկացվող   140 000,0 հազ. դրամը նախատեսվում է ուղղել  դասական արվեստի դերի բարձրացման,  օպերային և բալետային արվեստի զարգացման ու ստեղծագործական ներուժի խթանման, կատա-րողական արվեստի որակի բարձրացման ու կադրերի հոսունության նվազեցման  նպատակային աշխատանքների իրականացմանը:  

  4. Նախագծի մշակման գործընթացում ներգրավված ինստիտուտները և անձինք

 Նախագիծը մշակել է ՀՀ մշակույթի նախարարությունը:

   5. Իրավական ակտի կիրառման դեպքում ակնկալվող արդյունքը

      Ա. Սպենդիարյանի անվան օպերայի և բալետի ազգային ակադեմիական թատրոնի գեղարվեստաստեղծագործական անձնակազմը բաղկացած է 4 ստեղծագործական խմբերից (նվագախումբ, բալետային խումբ, երգչախումբ,  օպերային մեներգիչներ), որոնց աշխատավարձի չափերը խիստ տարբերվում են մյուս կոլեկտիվների տարիների ընթացքում ձևավորված փաստացի աշխատավարձի չափերից: 

Ընթացիկ տարվա հունիս ամսին  թատրոնում անցկացված արտիստական անձնակազմերի  որակավորման քննությունների արդյունքներին համապատասխան սահմանվել են որակավորման կարգերը և իրականացվել կառուցվածքային փոփոխություններ:
      Թատրոնի արտիստական  անձնակազմի  աշխատավարձը համանման մասնա-գետների աշխատավարձին հնարավորինս մոտեցնելու համար անհրաժեշտ են լրացուցիչ հատկացումներ` մեկ ամսվա կտրվածքով 300 մարդու համար 23333.1 հազ. դրամ, 6 ամսվա կտրվածքով` 140 000.0 հազ. դրամ:
   Գեղարվեստաստեղծագործական անձնակազմի աշխատավարձի ֆոնդը հաշվարկելու համար համադրելի ուղենիշ է վերցված  մյուս կոլեկտիվների փաստացի միջին աշխատավարձի չափերը:  Արդյունքում` նվագախմբի արտիստների միջին ամսական աշխատավարձը առաջարկվում է հնարավորինս մոտեցնել Հայաստանի ֆիլհարմոնիկ պետական նվագախմբի արտիստների աշխատավարձին, իսկ երգչախմբինը` Հայաստանի պետական ազգային ակադեմիական երգչախմբին:

    Արտիստական անձնակազմերի 2013-2014 թթ.  միջին ամսական աշխատավար-ձի դինամիկան և  աշխատավարձի ֆոնդի հաշվարկը ներկայացվում է:

            Հ. ՊՈՂՈՍՅԱՆ

